
— 4 — Koiuntura di-da batean2024ko maiatza 

LAN MERKATUA 

EAEn 16 eta 64 urte bitartekoen enplegu tasa 
%70,0 ingurukoa da 

1. hiruhilekoa 

%69,9 

Enplegu tasa. guztira 
Ehunekoa 

Eustatek argitaratutako informazioaren arabera, 
16 eta 64 urte bitarteko biztanleen enplegu tasa 
%69,9 izan zen aurtengo lehen hiruhilekoan. 
Zifra hori iazko hiruhileko berekoa (%69,1) baino 
zortzi hamarren altuagoa da, baina aurreko bi 
hiruhilekoetakoa baino hiru hamarren txikiagoa. 
Nolanahi ere, azken lau erregistroak %70,0 
ingurukoak dira, eta ez dago alde handirik haien 
artean. 

Emakumeen eta gizonen enplegu tasen artean, 
ordea, badago alderik. Lehenengo kasuan, lehen 
hiruhilekoko tasa %66,6 izan zen, zortzi 
hamarreneko igoerarekin iazko tasaren aldean 
eta zazpiko jaitsierarekin aurrekoaren aldean. 
Bigarrenean, tasa %73,2ra iritsi da, duela 
urtebeteko datua baino zortzi hamarren gorago. 
Beraz, bi sexuen arteko aldea 6,6 ehuneko 
puntutan mantentzen da. 

Enplegu tasa. Emakumeak  
Ehunekoa 

Enplegu tasa. gizonak 
Ehunekoa 

Iturria: Eustat. 

Langabezia tasa. Emakumeak 
Ehunekoa 

Langabezia tasari dagokionez, lehen 
hiruhilekoan %7,9an kokatu zen, duela 
urtebeteko tasa baino puntu bat beherago, 
baina zazpi hamarren igo da 2023ko 
laugarren hiruhilekoarekin alderatuta. 
Aurreko urtearen aldean jaitsiera handiagoa 
izan zen emakumeen artean, nahiz eta haien 
gaur egungo langabezia tasa (%8,2) 
gizonena (%7,7) baino altuagoa izan. 
Bestalde, deigarria da Espainiako 
nazionalitatea duten pertsonen langabezia 
tasaren (%6,2) eta beste nazionalitate 
batekoen (%22,4) artean dagoen alde 
nabarmena. 

Langabezia tasa. Espainiarrak 
Ehunekoa 

Langabaezia tasa. Gizonak 

Langabezia tasa. Atzerritarrak 
Ehunekoa 

Langabezia tasa. guztira 
Ehunekoa 

